
Texnologiyalari Universiteti professori
Annotatsiya: Mazkur maqolada sug‘urtaning iqtisodiyotdagi o‘rni va uning rivojlanishiga ta’sir etuvchi omillar tahliliga 
bag‘ishlanganbo‘lib, unda sug‘urtaning iqtisodiyotdagi o‘rni, raqamli iqtisodiyot va yashil iqtisodiyotning rivojlanishiga ta’sir 
etuvchi omillar tahlili va O‘zbekistonda va xorijiy davlatlardagi sug‘urta bozorlarining rivojlanish ko‘rsatkichlari tahlil qil-
ingan.

Kalit so‘zlar:	raqamli	iqtisodiyot,	risklar	tranferi,	risklar,	klassifikator,	umumiy	sug‘urta,	hayotni	sug‘urta	qilish.
Abstract:	This	article	is	devoted	to	the	analysis	of	the	role	of	 insurance	in	the	economy	and	the	factors	influencing	its	
development,	which	analyzes	 the	role	of	 insurance	 in	 the	economy,	 factors	 influencing	 the	development	of	 the	digital	
economy and the green economy, as well as indicators of the development of insurance markets in Uzbekistan and for-
eign countries.

мики	и	зеленой	экономики,	а	также	показатели	развития	страховых	рынков	в	Узбекистане	и	зарубежных	странах.

Ключевые	 слова:	 Цифровая	 экономика,	 передача	 рисков,	 риски,	 классификатор,	 общее	 страхование,	 страхо-
вание	жизни.

K I R I S H
Mamlakatimizda raqamli iqtisodiyotni faol rivojlantirish, barcha tarmoqlar va sohalarda, eng avvalo, davlat 

boshqaruvi,	taʼlim,	sog‘liqni	saqlash	va	qishloq	xo‘jaligida	zamonaviy	axborot-kommunikatsiya	texnologiyalarini	
keng joriy etish bo‘yicha kompleks chora-tadbirlar amalga oshirilmoqda. Iqtisodiy islohotlar sharoitida raqobat 
tobora kuchayib borayotgani davlatimizni yanada barqaror va jadal sur’atlar bilan rivojlantirish uchun mut-
laqo yangicha yondashuv hamda tamoyillarni ishlab chiqish va ro‘yobga chiqarishni taqozo etmoqdaki, buni 
e’tiborga olgan holda sug‘urta va sug‘urta bozori, sug‘urtalash xizmatlari hajmini ularning yangi turlarini joriy 
qilish va sifatini oshirish hisobidan kengaytirish, shuningdek, xorijiy sug‘urta kompaniyalarini jalb qilish hamda 
aholining to‘laqonli sug‘urta xizmatlari bilan qamrab olish ko‘rsatkichlarini tubdan oshirish masalalariga alohida 
e’tibor qaratilmoqda. Jumladan, O‘zbekiston Respublikasi Prezidentining 2024-yil 1-martdagi “Sug‘urta xizmat-
lari bozorini yanada rivojlantirishning kompleks chora-tadbirlari to‘g‘risida”gi PQ-108-sonli qarorida Sug‘urta 
bozorini yanada rivojlantirish, zamonaviy axborot texnologiyalarini keng joriy etish orqali sug‘urta xizmatla-
rining ommabopligini va sifatini oshirish, shuningdek, sohani tartibga solishni yanada takomillashtirish kabi 
masalalariga e’tibor qaratilgan [1]. 

M A V Z U G A  O I D  A D A B I Y O T L A R  S H A R H I
Sugʻurta	xizmatlari	sohasida	iqtisodiy	faoliyatni	rivojlantirish	xususidagi	yondashuvlar	hamda	amaliy	jihat-

larini	oʻrganish	boʻyicha	xorijlik	va	MDH	mamlakatlari	olimlari	D.Bland,	N.Аpergisa,	S.А.Osenko,	O.N.Kozlova,	
I.S.Yaroshenko,	N.B.Boltina,	V.V.Shaxova,	S.L.Efimov,	R.T.Yuldashev	va	boshqalar	tomonidan	ilmiy	tadqiqotlar	
olib borilgan.

Oʻzbekistonlik	 olimlar	 qatoriga	 R.Аzimov,	 H.Sobirov,	 X.Shennayev,	 I.Ochilov,	 S.Shirinov,	 I.Kenjayev,	
Q.Qoʻldoshev	va	boshqalarning	ilmiy	ishlari	va	tadqiqotlarida	sugʻurta	munosabatlarini	rivojlantirishning	ayrim	
masalalari tadqiq etilgan. 

T A D Q I Q O T  M E T O D O L O G I YA S I
Tadqiqotda ilmiy abstraktsiya, tizimli tahlil, iqtisodiy-matematik modellashtirish, ekspert baholash, progno-

zlash va boshqa standart usullardan foydalanilgan.

T A H L I L  V A  N A T I J A L A R
Sug‘urta o‘z mohiyati jihatidan iqtisodiyotning alohida sohasidir. Baxtsiz hodisa, tabiiy ofatlar, ma’lum bir 

mehnat faoliyati bilan shug‘ullangan kishilarning ehtiyot choralarini ko‘rmaganligi va boshqa sabablar tufayli 
ziyon ko‘rilgan hollarda muhofaza qilishning ancha samarali va zarur shakli bor bo‘lib biz uni bugungi kunda 
sug‘urta	deb	ataymiz.	Hozirgi	kunda	mamlakatimizda	sug‘urta	faoliyatida	talab	darajasidagi	risk	transferi	shak-
llanishi va rivojlanishi hamda uni ilmiy asosda o‘rganish muhim ijtimoiy-iqtisodiy ahamiyat kasb etmoqda. 
Ayniqsa, iqtisodiyot subyektlarining erkinliklari kengayib borayotgan, ular tomonidan mahsulot ishlab chiqarish 
(ish bajarish, xizmat ko‘rsatish)ning yangi turlari o‘zlashtirilishi sug‘urta faoliyatida risk transferining ilmiy-nazariy 
asoslarini tadqiq etish va takomillashtirishga bo‘lgan ehtiyojni orttirmoqda. Shu nuqtai nazardan, taraqqiyot 
koʻlami	arifmetik	progressiya	 kabi	 oʻsgani	 holda	 risklar	 koʻlami,	 ularning	biznes	holatiga	 ta’sir	 darajasi	 geo-
metrik	progressiya	kabi	oʻsadi.	Bu	esa	risklarni	boshqarishning	yangi	usullarini	qoʻllashni,	uning	ta’sir	darajasini	
kamaytirish	uchun	tegishli	choralar	koʻrib	borishni	taqozo	etadi.	Bugungi	kunda	risklarni	boshqarishning	eng	
samarli	usuli	–	bu	sug‘urtadir.	Risk	guruhlari	sugʻurtaga	olinishiga	qarab	har	bir	mamlakatning	qonunchiligida	
uning	klassifikatsiyasi	koʻzda	tutiladi.	Unga	koʻra,	Oʻzbekiston	sugʻurta	bozorida	faoliyat	yuritish	ikkita	asosiy:	
umumiy	hamda	hayot	sugʻurta	sohalariga	ajratilgan	va	mos	tarzda	klassifikatorlar	ishlab	chiqilgan	(1-jadval).

1-jadval: IMZni hisoblash uchun sugʻurta faoliyati toʻrtta hisob guruhlari [2]

Hisob guruhi Klasslar

1-hisob guruhi

baxtsiz	hodisalardan	sugʻurta	qilish	(1-klass);	kasallikdan	ehtiyot	shart	sugʻurta	qilish	(2-klass);	
yerusti	transport	vositalarini	sugʻurta	qilish	(3-klass);	harakatlanadigan	temir	yoʻl	tarkibini	sugʻurta	
qilish	(4-klass);	aviatsiya	sugʻurtasi	(5-klass);	dengiz	sugʻurtasi	(6-klass);	yoʻldagi	mol-mulkni	sugʻurta	
qilish	(7-klass);	mol-mulkni	olovdan,	tabiiy	ofatdan	(8-klass)	va	zarardan	sugʻurta	qilish	(9-klass);	
avtofuqarolik	javobgarligini	sugʻurta	qilish	(10-klass);	aviatsiya	(11-klass)	va	dengiz	(12-klass)	
sugʻurtasi	doirasida	javobgarlikni	sugʻurta	qilish;	umumiy	fuqarolik	javobgarligini	sugʻurta	qilish	(13-
klass)	(qarz	oluvchilarning	kreditni	toʻlamaganligi	uchun	javobgarligini	sugʻurta	qilishdan	tashqari);	
huquqiy	himoya	bilan	bogʻliq	xarajatlarni	sugʻurta	qilish	(17-klass);	noproporsional	qayta	sugʻurta	
qilish	shartnomalari	(har	bir	qayta	sugʻurtaga	qabul	qilingan	shartnoma	(shartnomalar)	boʻyicha	qayta	
sugʻurta	qilish	shartnomasining	amal	qilish	doirasiga	tushuvchi	zararning	sodir	boʻlishi	borasida	
sugʻurtalovchi	tomonidan	amalga	oshiriladigan	har	bir	sugʻurta	toʻlovidagi	oldindan	oʻrnatilgan	ulushni	
qoplash	boʻyicha	qayta	sugʻurtalovchining	majburiyati	paydo	boʻluvchi	shartlarga	ega	boʻlgan	qayta	
sugʻurta	qilish	shartnomalaridan	tashqari	qayta	sugʻurta	qilish	shartnomalari)

2-hisob guruhi
kreditlarni	sugʻurta	qilish	(14-klass);	kafillikni	(kafolatlarni)	sugʻurta	qilish	(15-klass);	boshqa	moliyaviy	
tavakkalchiliklardan	sugʻurta	qilish	(16-klass)	(qishloq	xoʻjaligi	ekinlarining	hosilini	sugʻurta	qilishdan	
tashqari);	qarz	oluvchilarning	kreditni	toʻlamaganligi	uchun	javobgarligini	sugʻurta	qilish	(13	klass)

3-hisob guruhi sugʻurta	shartnomasining	amal	qilish	muddati	boshlanishining	va	tugashining	noaniq	(“ochiq”)	
sanalariga	ega	boʻlgan	sugʻurta	shartnomalarini	tuzish	imkoniyatini	nazarda	tutuvchi	sugʻurta	turlari

4-hisob guruhi qishloq	xoʻjaligi	ekinlarining	hosilini	sugʻurta	qilish	(16	klass)

Oʻzbekiston	Respublikasi	qonunchiligiga	ko‘ra	sugʻurtalovchilarning	sugʻurta	zaxiralarini	shakllantirishda	
Ishlab	topilmagan	mukofot	zaxirasini	hisoblash	uchun	sugʻurta	faoliyati	 toʻrtta	hisob	guruhlariga	boʻlingan	 [2]. 
Sugʻurta	zaxiralarini	hisoblash	uchun	sugʻurtalovchi	mazkur	bandda	nazarda	tutilgan	har	bir	hisob	guruhi	ichida	
sugʻurta	 shartnomasining	 shartlari,	 sugʻurta	 obyektlari,	 sugʻurta	 obyektlarining	 joylashuvi	 va	 sugʻurta	 tavak-
kalchiliklari	roʻyxatiga	bogʻliq	holda	qoʻshimcha	hisob	guruhlarini	kiritishi	mumkin.	Keltirilgan	risklar	asosidagi	
klassifikator	boʻyicha	bugungi	kunda	milliy	sugʻurta	bozorida	koʻplab	sugʻurta	mahsulotlari	taklif	etib	kelinmoqda.

O‘zbekiston Respublikasi Istiqbolli loyihalar milliy agentligining sug‘urta bozorining 2024-yil I chorak yakun-
lari bo‘yicha berilgan ma’lumotlarga ko‘ra, yurtimizda jami 37ta sug‘urta tashkilotlari mavjud bo‘lib, ulardan 6 
tasi hayotni sug‘urta qilish sohasi bilan faoliyat yuritmoqda. Ushbu davrda umumiy sug‘urta sohasidagi sug‘urta 
tashkilotlari tomonidan jami 2 162 237 mln. so‘m sug‘urta mukofoti, hayotni sug‘urta qilish sohasidagi sug‘urta 
tashkilotlari tomonidan 51 724 mln. so‘m miqdorda sug‘urta mukofoti kelib tushgan bo‘lib, ularning asosiy qismi 
ixtiyoriy sug‘urtaning hisobiga amalga oshirilgan. 

S2-jadval: Umumiy sug‘urta mukofoti [3], mln.so‘m

Ko‘rsatkichlar

31.03.2023 31.03.2024
O‘zgarish, 

%mln. 
so‘mda

jamiga 
nisbatan 

% da

mln. 
so‘mda

jamiga 
nisbatan 

% da
Jami 1	669	178	 100% 2	213	961 100% +32,6% 
Umumiy sug‘urta sohasidagi sug‘urta tashkilotlari, 
shu jumladan: 1	519	065	 91% 2 162 237 98% +42,3% 

- majburiy sug‘urta 182 038 11% 148 604 7% -18,4%
- ixtiyoriy sug‘urta 1 337 027 80% 2 013 633 91% +50,6% 
Hayotni	sug‘urta	qilish	sohasidagi	sug‘urta	
tashkilotlari, shu jumladan: 150 113 9% 51 724 2% -65,5%

- majburiy sug‘urta  6 386 0% 17 171 1% +168,9%	
- ixtiyoriy sug‘urta 143 727 9% 34 553 2% -76,0%

Sugʻurta	kompaniyasi	ham	bozorning	boshqa	faoliyatidan	farqli	oʻlaroq	alohida	xususiyatlarga	ega.	Fikrim-
izcha,	sugʻurta	kompaniyalarining	barqarorligiga,	asosan,	ichki	va	tashqi	omillar	ta’sir	qiladi	(3-jadval).

3-jadval: Sugʻurta kompaniyalarining barqarorligiga ta’sir etuvchi omillar
Ichki omillar Tashqi omillar

Sugʻurta	kompaniyasining	tarkibiy	tuzilmasi.

Sugʻurta	polislarining	bozor	talabiga	mosligi	hamda	narxi.

Sugʻurta	majburiyatlari	riskining	xavflilik	darajasi.

Sugʻurta	portfeli,	investitsiya	portfelining	diversifikatsiyasi,	
hajmi va holati.

Biznes xarajatlar.

Sugʻurta	qoplamalari	va	hokazo

Sugʻurta	kompaniyasining	iqtisodiy	sharoitlariga	ta’siri.

Davlatning soliq siyosati.

Jamiyatning texnik va texnologik taraqqiyoti.

Kutilmagan tabiiy ofatlar.

Sugʻurta	xizmatlarida	narxlar	risk	darajasi,	bozor	
konyunkturasi va hokazolar ta’sirida shakllanishi

Sugʻurta	biznesining	boshqa	 tadbirkorlikdan	asosiy	 farqi	 sugʻurtalanuvchilar	oldidagi	majburiyatlarni	oʻz	
zimmasiga	olishidir.	Ayniqsa,	turli	noxush	hodisalar	tufayli	sodir	boʻlgan	zararlarni	qoplash	funksiyasi	orqali	u	
iqtisodiyotda	muvozanatchi-tartibga	soluvchi	vazifasini	bajaradi.	Sugʻurta	kompaniyasi	aholi	turmush	darajasini	
yaxshilab,	davlatning	iqtisodiy	infratuzilmasining	moliyaviy	rivojiga	hissa	qoʻshadi.	Shuning	uchun	uning	barqa-
rorligini	ta’minlashda	sugʻurta	kompaniyasiga	ta’sir	qiluvchi	omillar	va	jarayonlar,	sugʻurtalovchining	moliyaviy	
holati	oʻrganilishi	juda	muhim.	Sugʻurta	kompaniyalarining	moliyaviy	holatiga	sugʻurtalovchilarning	toʻlov	qobili-
yati,	sugʻurta	zaxiralari	hamda	investitsiya	faoliyati	katta	ahamiyatga	ega.

Istiqlol yillarida mamlakatimiz sug‘urta bozorining tashkil topishi va sug‘urta faoliyatining rivojlanishi borasida 
amalga oshirilayotgan islohotlar bugungi kunga kelib o‘zining ijobiy samarasini bermoqda. Sug‘urta bozori faoli-
yatini rivojlantirish borasida ilmiy va amaliy tadqiqotlarning olib borilishi, sohani bevosita ustuvor darajada rivo-
jlantirishga bosqichma-bosqich rivojlanishga imkoniyat yaratib bermoqda. Shiddatli raqobat muhiti sharoitida 
mamlakatimiz sug‘urta bozorining ma’suliyat jamiyat va fuqarolar oldida ham yildan-yilga ortib bormoqda. 
Sug‘urta bozori rivojlanishini belgilab beradigan omillardan biri yalpi ichki mahsulot hajmida sug‘urta mukofotla-
rining ulushi orqali aniqlanadi. Xalqaro amaliyotda sug‘urta bozorining rivojlanishi sug‘urta mukofotlari hajmi va 
uning yalpi ichki mahsulot (YaIM)dagi ulushi orqali aniqlanadi. Dunyo bo‘yicha sug‘urta mukofotlarining YaIM-
dagi ulushi o‘rtacha 7,1 foizni tashkil qilmoqda. Jahon sug‘urta bozorida yetakchi o‘rinda AQSh, Xitoy, Yaponiya 
davlatlari bo‘lib, ularning bozordagi ulushi 58,0 foizdan oshadi. Bugungi kunda O‘zbekistonda sug‘urta bozo-
rining o‘rni oshib bormoqda. Xususan, 2022-yil yakuniga ko‘ra, respublikamizda sug‘urta mukofotlari 6231,7 
mlrd. so‘mga yetib, sug‘urta mukofotlarining YaIMdagi ulushi 0,7 foizni tashkil qildi [4]. Bu esa sug‘urta mukofo-
tlarining 2022-yildagi ulushidan 0,41 foiz punktiga yuqori ekanligini ifodalaydi. Bugungi kunda mamlakatimizda 
sug‘urta bozorini yanada rivojlantirish, aholini sifatli moliyaviy xizmatlar bilan qamrab olish ko‘lamini kengayti-
rish, sug‘urta tashkilotlari faoliyatini qo‘llab-quvvatlash, shuningdek, ushbu sohada iste’molchilarning huquqlari 
va qonuniy manfaatlarini himoya qilish uchun qulay shartsharoitlar yaratish uchun qator chora-tadbirlar amalga 
oshirilmoqda.	Xususan,	2022̶2026-yillarga	mo‘ljallangan	yangi	O‘zbekistonning	taraqqiyot	strategiyasida	iqti-
sodiyot tarmoqlari va ijtimoiy sohalarning rivojlanishida sug‘urta xizmatlari bilan bog‘liq qator vazifalar belgil-
angan. Bunda qishloq xo‘jaligini ilmiy asosda intensiv rivojlantirishda sug‘urtalashning yangi mexanizmlarini 

amalga oshirish, aholiga ko‘rsatilayotgan tibbiy xizmat sifatini oshirishda tibbiy sug‘urtalash amaliyotini joriy 
qilish, mehnat migrantlarini moliyaviy va ijtimoiy qo‘llab-quvvatlash, ularning hayoti va sog‘lig‘ini sug‘urtalash 
amaliyotini kengaytirish hamda aholini ijtimoiy himoya qilishda ijtimoiy sug‘urta tizimidan foydalanish va shu 
maqsadda ijtimoiy sug‘urta jamg‘armasini tashkil etish vazifalari belgilab berilgan. Shu sababli, O‘zbekiston 
sug‘urta bozorini faollashtiruvchi omillarni aniqlash, ularni iqtisodiy-statistik tahlil qilish, sug‘urta bozorining rivo-
jlanishiga omillar ta’sirini ekonometrik modellashtirishni nazariy, amaliy va uslubiy jihatdan chuqur o‘rganish 
dolzarb masala hisoblanadi.

X U L O S A  V A  T A K L I F L A R
Xulosa qilib aytganda, sug‘urta faoliyati strategik sohalardan biri bo‘lib, uning rivoji mamlakatimiz iqtisodiy-

otining ajralmas bo‘g‘iniga aylanib taraqqiy etib boradi. Bu o‘z o‘rnida davlatning olib borayotgan sug‘urta siyo-
satiga ham bog‘liq. Sug‘urtaning iqtisodiyotdagi o‘rni va uning rivojlanishiga ta’sir etuvchi omillarini o‘rganishda 
quyidagi asosiy xulosa va tavsiyalar shakllantirildi:

Har	qanday	mamlakat	iqtisodiyotining	tayanadigan	asosiy	ustunlaridan	biri	bo‘lib	moliyaviy	jihatdan	mus-
tahkam va barqaror faoliyat ko‘rsatuvchi xo‘jalik yurituvchi subyektlar jumladan sug‘urta kompaniyalari his-
oblanadi. Shuning uchun mustaqil davlatning ijtimoiy-iqtisodiy rivojlanish darajasi va kelajakdagi taraqqiyoti 
avvalo mazkur mamlakatda barpo etilgan va muntazam ravishda takomillashtirilib boriladigan xo‘jalik yurituvchi 
subyektlar tizimining faoliyatiga bog‘liqdir.

Sug‘urta bozori faoliyatiga ta’sir o‘tkazuvchi ichki va tashqi omillarni hisobga olgan holda sug‘urta bozori 
mutaxassislarini tayyorlash, qayta tayyorlash va ularning malakasini oshirish tizimini takomillashtirish, sug‘urta 
sohasida ta’lim berishning zamonaviy usullarini qo‘llash, ilmiy-tadqiqot faoliyatini rag‘batlantirish, milliy sug‘urta 
bozorining ijobiy imijini shakllantirish va yuqori darajada ushlab turish hamda investitsiyaviy jozibadorligini, 
shu jumladan milliy sug‘urta bozorini xalqaro va xorijiy sug‘urta bozorlari bilan integratsiyalash orqali oshirish 
mumkin. 

Davlatimiz sug‘urta bozorining zamonaviy holati, uning infratuzilmasining rivojlanganlik darajasi mavjud 
sug‘urta kompaniyalari faoliyatini tartibga solish tizimini takomillashtirishni talab etmoqda. Xorij tajribasiga 
tayangan holda O‘zbekistonda ham sug‘urta xizmatlari turi hamda sifatini takomillashtirish zarur.

Sug‘urta faoliyatida nazoratning usullari va shakllarini takomillashtirish zarur. Sug‘urta sohasi moliya tizimi 
va investitsiya sektorini mustahkamlash uchun sug‘urta kompaniyalari resurslaridan foydalanmaslik orqali 
mamlakatning ijtimoiy-iqtisodiy rivojlanishiga hissa qo‘shishi mumkin.

Sugʻurta	 bozori	 hamda	 uning	 faoliyatini	 rivojlantirish	 hamda,	 ba’zi	 sug‘urta	 klasslari	 boʻyicha	 sugʻurta	
mukofotlarini soliqqa tortmaslik ham sug‘urta sohasining davlatimiz bo‘ylab keng tarqalishiga yordam beradi.

Mamlakatimiz	hududidagi	“Sugʻurta	bozorining	professional	qatnashchilari	toʻgʻrisidagi	nizom”i	talablariga	
javob bermaydigan sug‘urta kompaniyalari sonini qisqartirish yoki ularni takomillashtirish sug‘urta bozorining 
O‘zbekistondagi holatini yaxshilashga yordam berishi mumkin.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2024-yil 1-martdagi “Sug‘urta xizmatlari bozorini yanada rivojlantirishning 

kompleks	chora-tadbirlari	to‘g‘risida”gi	PQ-108-sonli	qarori.lex.uz›uz/docs/-6422925	
2. https://lex.uz/docs/1416862.
3. O‘zbekiston Respublikasi Istiqbolli loyihalar milliy agentligining O‘zbekiston Respublikasi sug‘urta bozorining 2024-yil 

I chorak yakunlari bo‘yicha umumiy ko‘rsatkichlari bo‘yicha ma’lumotlari. https://napp.uz/oz/pages/statistics-and-anal-
ysis-for-im. 

4. Iqtisodiyotni barqaror rivojlantirishda sug‘urtaning roli: tendensiyalar, muammolar va yechimlar” mavzusida xalqaroil 
miy-amaliy konferensiya, Toshkent, 2023-yil 16-noyabr.

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

